
秋分分割季节，成长的夏季过去，收获的秋季来临；秋分分割天气，燥热的气温过去，凉爽的气温来临；秋分分割时间，昼长夜短的日子过去，黑夜漫长的日子来临；愿秋分能分割你的心情，让烦躁忧虑的心情远去，清爽愉快的心情伴随！本篇文章是为您整理的《关于描写...

>1.关于描写秋分节气的诗句
　　1、夜喜贺兰三见访——[唐]贾岛
　　漏钟仍夜浅，时节欲秋分。泉聒栖松鹤，风除翳月云。踏苔行引兴，枕石卧论文。即此寻常静，来多只是君。
　　2、点绛唇——[宋]谢逸
　　金气秋分，风清露冷秋期半。凉蟾光满。桂子飘香远。素练宽衣，仙仗明飞观。霓裳乱。银桥人散。吹彻昭华管。
　　3、二十四节气之秋分——贵谷子
　　一分秋意一分凉，野外繁露披衣裳。八 九菊黄蟹儿肥，风和气爽丹桂香。
　　4、次韵呈仲退见贻——徐瑞
　　天秋分袂后，扰扰似年时。竟负梅花约，空哦春树诗。断崖粘冻雪，碎石洋流嘶。怅望湾头路，扁舟乐泳思。
　　5、和孟世功秋日吴江见寄——吴芾
　　扁舟西去气凌云，坐看鱼龙跃浪纹。风起白苹初日晚，霜雕红叶欲秋分。忘机鸥鹭情相狎，入笔江山句不群。正恐功名来追逐，烟波深处未留君。
　　6、借功明位——释正觉
　　苹末风休夜正央，水天虚碧共秋分。月船不犯东西岸，须信篙人用意良。
　　7、八月四日晚霹雳碎大柳木——楼钥
　　秋分雷自合收声，白露明朝忽震霆。怪得坐中惊欲倒，邻墙老柳碎中庭。
　　8、怀潘鄮屋——陈允平
　　洛阳才解佩，过眼忽秋分。四海一明月，千山共白云。雁烟迷晓树，虫露湿香芹。满纸相思字，临风欲寄君。
　　9、中秋对月——李频
　　秋分一夜停，阴魄最晶荧。好是生沧海，徐看历杳冥。层空疑洗色，万怪想潜形。他夕无相类，晨鸡不可听。
　　10、秋分後顿凄冷有感——[宋]陆游
　　今年秋气早，木落不待黄，蟋蟀当在宇，遽已近我床。况我老当逝，且复小彷徉。岂无一樽酒，亦有书在傍。饮酒读古书，慨然想黄唐。耄矣狂未除，谁能药膏肓。
　　
>2.关于描写秋分节气的诗句
　　1、念奴娇(清•梁清标)
　　秋分佳夕，怪轻云薄雾、朦朦凉月。一片啼螀生破壁，徙倚寸心如结。天柱峰头，庾公楼上，应有蟾蜍出。自伤孤影，萧萧偏照华发。
　　谁令万方频惊，六鳌徒立，恍惚烟霆掣。青炽旗亭歌吹冷，顿砌九逵冰雪。布幕低张，浊醪细酌，试把霜螯裂。尧阶蓂荚，有无开落丹阙。
　　2、苑里年节竹枝词其八(清•蔡见先)
　　月到中秋分外殊，尝新有饼美于酴。
　　良宵忙煞痴儿女，牧豕槽边问椅姑。
　　3、南乡子(清•汪东)
　　小阁上朝暾。鹊语穿檐静里闻。白发满头身健在，殷勤。药圃支筇日几巡。
　　屈指过秋分。庭户依然暖似薰。蝶阵蜂围收不住，纷纷。却看枝头但绿云。
　　4、一寸金(清•赵熙)
　　秋分月夜
　　秋色中天，乍数虬签又平列。正小园金粟，霏霏染袂，西风瑶井，萧萧鸣叶。回想春分节。桃花下，夜深醉月。从今后，客枕如年，照影嫦娥定头白。
　　何限征人，千山摇梦，腥吹战场血。念玟砧香杵，红灯如豆，刀镮马策，青丝成雪。千种心头苦，凉蛩外，向谁细说。何堪念，往日秋分，汉嘉浮翠艓。
　　5、送客(明•屈大均)
　　莫上高台望，无穷是楚云。
　　旧游稀白发，独往易斜曛。
　　木落诸峰见，山空一叶闻。
　　祗应盘石上，閒坐对秋分。
　　6、云门山中作(明•屈大均)
　　悠然拂盘石，独坐对秋分。
　　萝雨静可数，松泉寒不闻。
　　孤怀吐明月，双眼悬高云。
　　兴至莫长啸，恐惊樵牧群。
　　7、秋分前一夕集五石瓠堂小饮剥栗因以秋分二字为韵送别刘子东郊
　　(清•李锴)
　　震泽莼何似，渔阳栗旧闻。
　　望乡仍寄食，习隐未离群。
　　歧路飞蓬熟，清愁远梦分。
　　关河摇落候，半是不归云。
　　8、月华清(清•陈匪石)
　　连夕阴雨，中秋后一日放晴，
　　月分外皎洁，是日值秋分节
　　江雁涵天，阶蛩吟露，素娥今夕初见。水令翻新，恰好剪秋一半。琼楼迥、金镜谁磨，莲漏永、玉绳徐转。相伴自、广寒游后，芳期能展。
　　吴质不眠已惯。怕老树婆娑，斫来还满。小影山河，胜隔雾屏云幔。纵未睹、昨夜星辰，忍负却、故园心眼。良愿。要人间普照，清辉无限。
　　9、金风玉露相逢曲(清•顾太清)
　　丙寅中秋，是日秋分
　　天光如水，月光如镜，一片清辉皎洁。吹来何处桂花香，恰今日、平分秋色。
　　芭蕉叶老，梧桐叶落，老健春寒秋热。须知光景不多时，能几见、团圆佳节。
　　10、卖花声(清•顾贞立)
　　秋分后，桂花海棠俱开，燕犹未去，戏作
　　丝雨海棠黏。欲语还含。青苔小石叠层岚。露叶如啼花似笑，无限娇憨。
　　梁燕恋江南。桂子银蟾。依回斜拂水晶帘。为爱秋香浑忘却，杏苑春酣。

